
						維基文庫，自由的圖書館

〈出提憲局。材輕責重。寵至憂深。竊惟庶獄之原。動繫生民之命。雖詔條所約。深慎於吏文。而州縣之間。或違於上意。困精使者之選。以董刑哉之難。〉

〈必得周方。乃名冝職。竊念某。職非經逺。品不及中。襲鉛槧之遺芬。粗求寸效。究簡書之深意。都懵舊間。就領僻官。尚虞隳職。矧在淮州之劇。尤稱犴〉

〈獄之繁此而按章。誠曰假寵。靖循忝冒。厥有階緣。此盖伏遇某官。言味借優。褒華引重。振拂污滯。矜憐介遇。寢聞當扆之聽。俾預外臺之寄。敢不持〉

〈存平允。考察濫冤。永矢糜軀。上酬知已。謝燕王召赴筵狀適假便塗甫休定館。辱枉占書之况。俾參置醴之歡。感篆并懷。文陳非諭。副使〉

〈出持瑞節。來舍畿都。猥辱温函。許陪盛集。祗承住命。增刻鄙懷。謝燕王餞筵狀。夙駕單車。荐經會府。特置餞觴之禮。曲為行馭之輝。厚意所加。〉

〈饋懷尤劇。副使六轡載馳。適首塗而云邁。百壺申餞復供賬以加勤。誠匪名言。可論感饋。回謝中京留守狀。方瘽逺道。甫戾中畿。首䝉尺〉

〈牘之詒。艮極寸襟之感。永言欣慰。奚究指云副使行人將命。方託於後車。管記占書。猥加於末介。感銘之劇。談悉非終。謝中京留守召赴筵〉

〈狀。使軺入境。竊聽於風聲。主道優賓。首詒於音誨。俾參髙會。併戢下懷副使幸繇治境。甫舍征騑。猥蒙誨牘之臨。俾預燕觴之集。仰銜厚意。〉

〈第刻丹衷。謝中京留守餞筵狀。甫就征堡。敢諗馳驅之役。特開餞賬以為行邁之輝。祗佩勤私。不忘中戢。副使即馳行馭。猥肆餞筵。曲軫〉

〈道塗之勞。彌增原隰之耀。仰承勤眷。内寘感悰。謝中京留守攀迎狀。䧟檀復命。假道言歸。遽辱榮緘。備形勤意。其為感篆莫罄敷論。副使〉

〈比訖慶儀。復驅歸傳。適次封圻之近。猥煩緘牘之先。感戢以還。悚惶良切。謝諸州攀迎狀。出疆已事。驅傳云歸。荐歷治封。首頒誨檢。仰服謙勤〉

〈之意。愈深銘著之懷。副使聘節成儀。歸驂假道。首紆温教。備認謙懷感幸兼深。文陳奚究。謝請赴筵狀。握節還朝。休車就館遽蒙珍教。特〉

〈抗住招。感篆攸深。指名悲悉。副使出參使華。歸復君命。方臨近境。首損珍凾。祗佩殊私。曷勝丹悃。龔茂良集除洪帥謝陶憲。䝉恩出使。未補〉

〈毫分。被命為籓。遽叨甄擢。即原隰驅馳之地。撫江湖襟帶之邦。避免無從怔營失據。餘論藹其借重。孤蹝恃以為安。適此頒條。居然仰德。共惟某官。〉

〈淵㣲獨得。正直自將。考古驗今。嘆張華之慱物。律貪激懦。畏楊綰之清石。乘軺乆滯於嶠南。持節促臨於江右。公曰戾止。民胥翕然。髙廷尉之閭。將〉


〈流芳於後裔。第甘泉之頌。即入侍於明庭。眷此非才。每蒙異顧。十連有率。未知。稱塞之方。千里牧民。正在察廉之下。范太史集謝兩府狀祗奉命〉

